PARLIMEN: Dana PKS RM1 Bin Akan Dijana Melalui Sukuk

KUALA LUMPUR, 16 Okt (Bernama) -- Dana Pembangunan Perusahaan Kecil dan Sederhana
(PKS) bernilai RM1 bilion yang diumumkan semasa perbentangan Belanjawan 2013, bakal
dijana melalui terbitan sukuk, kata Timbalan Menteri Perdagangan Antarabangsa dan Industri
Datuk Mukhriz Tun Mahathir.

Beliau berkata semasa perbentangan belanjawan baru-baru ini, SME Bank telah diberi mandat
untuk menyelia dana tersebut yang bertujuan untuk memudahkan usahawan PKS mendapat
akses pembiayaan bagi memajukan perniagaan mereka.

"Bagaimanapun, buat masa ini terma skim ini masih di peringkat penyediaan dan dijadualkan
siap menjelang akhir tahun ini," kata beliau ketika menggulung perbahasan Rang
Undang-undang Perbekalan 2013 peringkat dasar kementeriannya di Dewan Rakyat Selasa.

Beliau berkata, skim melalui dana ini akan mula ditawarkan pada Januari depan.

Mukhriz berkata bagi memastikan maklumat berkaitan skim ini sampai kepada PKS, SME Bank
akan menghebahkannya melalui seminar, ekspo keusahawanan, klinik keusahawanan dan
melalui hebahan media.

